
KOSOVO VANN STÓRT Á MALTA
Í hinum dystinum í bólki 3 í D-deildini vann 
Kosovo stórt á Malta. Úrslitið bleiv heili 
5-0. Hetta merkir, at tað verður bólkafinala 
í Pristina í Kosovo í seinasta umfarinum í 
bólkaspælinum, tá Aserbadjan kemur á vitjan. 
Gestirnir skulu vinna fyri at yvirhála Kosovo.

20 ára gamli Jákup Ludvig 
Thomsen fekk leygardagin 
sínar fyrstu minuttir á 
landsliðnum. Hann kom 
í seinna hálvleiki inn fyri 
Klæmint A. Olsen, sum 
stríddist einsamallur í álopi­
num í fyrra hálvleiki.

-Tað er sjálvandi deiligt at 
fáa mínar fyrstu minuttir, 
men keðiligt at tað er í slík­
um umstøðum, sigur Jákup 
Thomsen við FM1 beint eftir 
dystin.

Tað lá annars ikki í 
kortunum, at ungi havnar­
maðurin skuldi fáa sínar 
fyrstu minuttir so tíð­
liga. Bæði Jóan Símun Ed­
mundsson og toppskjúttin 
í donksu 1. deild, Finnur 
Justinussen, eru fram­
manfyri í køini, saman 
við Klæminti A. Olsen. 
Men bæði Jóan Símun 
Edmundsson og Finnur 
Justinussen góvu avboð, 

og so var Jákup Thomsen 
nummar tvey í køini.

-Um eg fái ein minutt, 
so taki eg hann. Fái eg ein 
hálvan minutt, so taki eg 
eisini hann. Sleppi eg ikki 
inn, so taki eg lærdómin við 
mær, segði ungi framherjin 
undan dystinum. Nú fekk 
hann 27 almennar minuttir, 
umframt minuttirnar, ið 
dómarin legði afturat.

Jákup Thomsen gjørdi 
fyri tveimum árum síðani 
ein fimm ára sáttmála við 
danska felagið, FC Midt­
jylland. Síðani hevur hann 
verið útleigaður, men nú 
ætlar hann at skifta felag 
permanent.

-Eg leiti í løtuni eftir ein­
um nýggjum felagið, at 
skifta til permanent. Tað er 
ein rímuliga stórur møgu­
leiki fyri, at tað verður í 
Íslandi og helst FH, sigur 
Jákup L. Thomsen.

Dómari: Dimitrios Massias

Tóktist klára seg væl. Sjálvandi vóru onkrar støður, men sum heild megnaði hann at 
leiða dystin á skilagóðan hátt

Deiligt at fáa debut

Thomsen megnar at trýsta 
verjuna og málverjan hjá 
Aserbadjan. Vit hava tvær 
skotroyndir og onkrar góðar 
støður, men tað er ikki nokk 
til at fáa spenning í dystin. 

Skaðin er longu hendur í fyrra 
hálvleiki.

-Jeg er utilfreds, eru orðini 
hjá landsliðsvenjaranum at 
enda.

trondur@sosialurin.fo

Aserbadjan – 
Føroyar 2-0 (2-0)
1-0 Sonni Ragnar Nattestad, 18 
sjálvm
2-0 Mahir Madatov, 28
Nations League, 17. november 
2018 
Leikvøllur: Olympic Stadium, Baku
Dómarabólkurin úr Kypros. 
Dimitrios Massias, Marios 
Kalogirou, Ioannis Lazarou, Vasilis 
Dimirtiou, Lucas Soteriou og Omiros 
Tziortzis.
Aserbadjan: Kamran Agayev 
(Salahat Agayev, 46.min) - Pavlo 
Pashayev (Rahil Mammadov, 
71.min), Maksim Medvedev, Badavi 
Huseynov, Tamkin Khalilzade – 
Gara Garayev, Richard Almeida 
-  Mahir Madatov, Dmitri Nazarov, 
Araz Abdullayev – Rufat Dadasov 
(Mirabdulla Abbasov, 78.min)
Gul kort: Rufat Dadasov
Føroyar: Gunnar Nielsen - Odmar 
Færø (Árni Frederiksberg, 73.min), 
Atli Gregersen, Sonni Ragnar 
Nattestad - Gilli Rólantsson, Sølvi 
Vatnhamar, Rógvi Baldvinsson, 
Hallur Hansson, Viljormur Davidsen 
(Kaj Leo í Bartalsstovu, 46.min) 
- Brandur Hendriksson Olsen, 
Klæmint A. Olsen (Jákup Thomsen, 
63.min)
Gul kort: Brandur Hendriksson og 
Sonni Ragnar Nattestad

ASERBADJAN – FØROYAR
Mál: 2-0
Spælfordeiling: 61% - 39%
Avleveringar: 630 – 345
Rættar avleveringar: 532 - 277
Skot: 12-3
Skot á mál: 4-1
Hornaspørk: 17-1
Gjørd fríspørk: 10-14
Rangstøður: 1-1

Dysturin í tølum:


